
Francisco Fernández del Riego

“A cultura non se pode politizar seitariamente, perténcelle ao país,

que se interpreta a través dela”

“Galicia vive porque ten unha aspiración e unha obra de vida”



EDITORIAL

Amigos e amigas, chegou o momento do verán! Nunca mellor dito porque acaba de

comezar. Vaia curso que pasamos! Seguro que foi un ano especial, cheo de novas

experiencias e aprendizaxes. Pero agora non é momento de pensar no futuro. Xa chegarán

os novos libros en setembro para que o fagades. As despedidas de clase sempre soan a final

e fan que esteamos un pouco nostálxicos; iso si, mágoas fóra! Hoxe é un día de celebración e

de mirar para atrás para ver todo o que levamos connosco.

Se abrides a revista podedes ver e ler sobre todas as actividades que fixestes durante o curso

2022-23, que non foron poucas. As imaxes de seguida volo recordarán: as festas tradicionais,

as festas especiais, os certames (con gañadores e gañadoras), as lembranzas dos maiores

para non perder nunca o contacto coa historia viva e a conversa interxeracional, as

excursións… que foron moitas…que vivencias levades!!!!!!

Lestes libros por obriga mais tamén por pracer. Diso dan conta actividades coma o club de

lectura; destes a vosa opinión, suxestións e creacións inspiradas nas historias, nos poemas.

Distrutastes co teatro e a súa representación. Investigastes, fixestes entrevistas, debates…
Experimentastes facendo, que é como se aprende. A mocidade coa lingua!!!

Xogastes aprendendo: co origami, cos xogos de rol, con xogos de axilidade mental e de

lóxica. O baile e a coreografía fainos experimentar o harmonioso do noso corpo, ademais do

deporte. Seguro que vos soa o de mens sana in corpore sano.

Recibistes á escritora Andrea Maceiras e ao divulgador científico Jorge Mira, que vos

contaron cousas que non esqueceredes. O contacto con creadores e investigadores na vosa

idade resulta un boísimo exemplo. Apréndese das experiencias propias e das alleas.

Participastes no faladoiro sobre redes e no proxecto “talentos inclusivos”, coa visita de

ASPACE e dúas videoconferencias.

Tivestes moitos días que celebrar, Días Grandes, como o da Paz, contra a Violencia de

xénero, o do Amor, o do Libro, o do Teatro, o da Poesía, o de Rosalía, o da Muller, o da

Muller e da Nena na ciencia, o das Letras. Si, o das Letras… quen llo ía dicir a Francisco

Fernández del Riego! Pouco podía imaxinar Don Paco que el, o creador do Día das Letras,

entre outras moitas cousas como xa sabedes, que aquela iniciativa súa se mantería ata a

actualidade, convertida agora nunha xornada festiva e con actividades que se desenvolven

non só ese día, ao longo do mes de maio, senón durante todo o ano. E aínda menos que,

sesenta anos despois da súa creación, el mesmo acabaría sendo, con todo merecemento, o

homenaxeado nesta efeméride.

Noraboa ao profesorado e alumnado deste centro. O IES Saturnino Montojo foi o mellor en

notas de ABAU de Ferrol e o 4º de Galicia, cun alumno que obtivo a nota máis alta en

selectividade en Galicia e 11 sobresalientes. Todo un orgullo!

FELIZ VERÁN!

Pd. Por mor do espazo mitas das excursións e clubs de lectura non se recollen na revista.

Podédelas ver na web do centro.



Navegando pola ría

Os de Diversificación de 3ºESO foron o 24 de octubre en barco pola ría visitar O Castelo de

Navegación pola ría e

excursión a San Felipe

acompañados por

Rafa



Magosto e Samaín

Na noite do 31 de decembro

ábrense as portas do alén para que

os mortos visiten o mundo dos

vivos. Unha tradición que moitos

pensan que chegou co que hoxe se

coñece como Halloween. Pero esta

crenza é incerta. A súa orixe

remóntase a máis de 3.000 anos

atrás, coa celebración do Samain.



Samain provén da palabra gaélica "Samhain", que literalmente significa "fin do verán". É

unha festa na que os celtas conmemoraban o cambio de estación (do verán ao inverno).

Unha data que coincidiu co fin da tempada de vendima e o inicio dun novo ciclo.

Cóntase que, durante a noite do 31 de outubro, os druídas eran os encargados de celebrar a

festa celta para honrar aos devanceiros. Para iso realizáronse diversos ritos, como a recollida

de bagas de muérdago para preparar pocións. Tamén fixeron previsións sobre o futuro dos

cultivos e dos pobos.

Outro dos costumes que tiñan os druídas era apilar as pólas “sagradas” e prender fogueiras

ao pór do sol. Críase que as pantasmas podían manterse lonxe deste xeito.

No Samain non só se cría na existencia de espíritos, senón tamén de fadas e trasnos. Ao

abrir a porta dos dous mundos, pensouse que estes seres tamén podían entrar máxico. Por

iso había que ter moito coidado a quen se lle abría a porta o 31 de outubro. Conta a lenda

que se o visitante fose unha fada, a familia tería sorte para o ano seguinte. Por outra banda,

se fose un trasno, sería unha época de penurias e desgrazas.



Biblioteca



Contra a violencia de xénero



5 novembro, contra a violencia de xénero. O alumnado fixo unha intervención artística para

reflectir a violencia de xénero



Nadal



30 de xaneiro Día da Paz

Alumnado de 1ºESO traballou facendo reflexións sobre a paz e a guerra

Os estudantes de ciclo

Video Dj e Son grabaron

este proxecto

Nos corredores

traballamos nunha

exposición para

commemorar este

día



11 de febrero: Día da muller e da nena na ciencia

Participaron: Julia Ríos de Mat., Rocío Piñón

de FQ, e Elisa Moreira de Tec.



14 de febreiro Día dos namorados ou do Amor

O alumnado dedicou os recreos do 14 de febreiro a expresar a súa idea do concepto “amor”.

para rematar, celebrouse un faladoiro onde expuxeron as súas aportacións persoais. foi unha

acitivdade moi interesante e enriquecedora



Entroido:

16-22 de

febreiro



23 de febreiro: Día de Rosalía de Castro



8 de marzo, Día da Muller



21 de marzo:

relatorio de Andrea

Maceiras sobre A

Folla Azul e Que me

pare o corazón se te

esquezo



29 de marzo: Mocidade coa Lingua no Auditorio de Ferrol

A vixésimo novena edición do festival A Mocidade coa Lingua, unha iniciativa da

Coordenadora de Equipas de Normalización Lingüística e o Concello de Ferrol, contou con

dúas actuacións profesionais, Bitter Cans e Ruxe Ruxe. As propostas da mocidade: L.V.L. do

CPI Atios (Valdoviño), Benidorm Apest do CPR Tirso de Molina (Ferrol), Arredemo do IES de

Fene e As filhas do crego, desde o IES Carvalho Calero da cidade naval.



30 de marzo: Falamos da escola. Xornada interxeracional



1 de abril: Día das Artes Galegas. Martín Códax

23 de abril: Día do libro



Certame de creación artística Poesía e Imaxe EN GALEGO, SEN

FILTRO do

Concello de

Ferrol
O 4 de maio recibe

o premio o alumno

do noso centro,

Raul Rozniatowski,

de 1º de ciclo Video

DJ e Son

A súa profesora é

Mª del Mar

Regueiro Paz.

Exposición sobre a revista Céltiga
Céltiga é a revista da inmigración galega en Arxentina, que

incluía gran cantidade de textos en galego procedentes dos

autores galegos mais coñecidos do momento



Día das Letras dedicado a Francisco Fernández del Riego

A capela do Torrente acolleu, o martes 20 de xuño, a entrega dos



Premios da IX edición do certame literario Carmela Loureiro

Alumnado do noso centro gañador:

MICRORRELATO CATEGORÍA B

O silencio que deixan os mares

de GALA FERNÁNDEZ GONZÁLEZ (1º ESO B)

Ás veces é difícil dicir a verdade, por iso mamá preferiu non dicir nada, levaba xa oito meses

moi duros, xa case nove, e quería para el un mellor nacemento que o meu. Camiñamos e

chegamos moi cansos, había máis nenos e nenas, a xente falaba do país dos brancos. Mamá

sentouse ao meu carón, tapoume os ollos e os ouvidos e deume unha aperta coa que quedei

durmido. Aínda oio gritos e sinto as lágrimas, aínda podo notar nos pés a marea, aínda

recordo a mamá gritando desesperada, e tamén recordo o son dunha sirena.

MICRORRELATO CATEGORÍA D

Memorias de sangue

de MATEO GONZÁLEZ ÁLVAREZ (2º BACH A)

Ás veces é difícil dicir a verdade, mais daquela non

podiamos confiar en ninguén. O noso silencio era

engulido polos muros de Bazán, que fitaban para nós coa

mirada escrutadora das almas en pena.

O día clarexaba coa mesma viruxe que vivira anos atrás

nas augas do Canadá, cando fora na campaña do

bacallau, pero nós queriamos derrubar eses muros de

silencio que remataron por asoballar a seis camaradas

nosos; os mesmos que lle deran unha malleira de morte

a un curmán meu ao que deixaran agoniando baixo a

chuvia. Aquel 10 de marzo erguémonos ben cedo e

puxémonos a camiñar para ceibar o noso espírito.

Ao virar a rúa, un inferno gris agardaba por nós. O orballo

incesante trocou nunha chuvia de pedras e balas, e de

súpeto vin como Amador caía aos meus pés, con ese

sangue imborrábel que segue a bater a miña memoria.



MICROPOESÍA CATEGORÍA B

Espello

de ELIA SOTO FARALDO (1º ESO A)

Ás veces é difícil dicir a verdade,

elas non saben o que sinto.

O espello é o que mostra a realidade,

aínda que elas din que é distinto.

Todo o que elas queren que coma

entra e sae como nun labirinto.

O IES Saturnino Montojo foi o mellor en

notas de ABAU de Ferrolterra e o 4º en

Galicia
Iván Lafuente (foto, José Pardo, La Voz de Galicia)

Estudante noso que comparte cunha alumna de Santiago

o primeiro posto no ránking de mellores calificaciones de

la ABAU en Galicia: un 9,92, e sumando a esa nota os

catro puntos da fase voluntaria, que lle permitirá

matricularse nalgunha das carreiras nas que xa cavila.

“Supoño que o que ves na casa de pequeno inflúe en ti e

quizais sempre me gustou máis a ciencia por culpa dos

meus pais. Miña nai facía Ciencias do Mar e meu pai,

Enxeñeiro Industrial”. Iván recoñece que o curso foi duro,

pero ao mesmo tempo sempre procurou buscar tempo para estar coa súa familia e amigos,

e para ir a nadar á piscina. Da selectividade lembra os nervios previos, que aplacou

inspeccionando previamente o terreo de xogo. "O día anterior fomos unha amiga e eu a ver

o colexio onde tiñamos que facer o exame e a verdade é que foi algo que nos funcionou,

porque ao día seguinte estabamos moito máis tranquilos". Iván cre que a clave do seu éxito

foi a constancia. "Poñer todo ao día é imposible, pero hai que intentar traballar todo o ano e

non deixar todo para o último día". E agradece "o apoio recibido" á súa familia, a todo o

equipo docente de Montojo, aos seus compañeiros, ao seu mellor amigo, Mateo, e a Loli Pol,

unha profesora que tivo na ESO e que deixou pegada. sobre el para sempre. "Deume moita

confianza e axudoume a crer en min mesmo", recoñece.

Agradecementos

A toda comunidades educativa.

A todos os Departamentos que colaboraron, en especial a Lingua galega e literatura,

Biblioteca e Vicedirección.

De todo o equipo de EDNL.



Fin de curso e fin de etapa. Noraboa!

Todo o alumnado que finaliza neste 2023 os seus estudos no noso centro leva o noso

agradecemento. Agradecemento por todo o que compartimos durante estes anos. Fúchedes

parte importante deste instituto, levades con vós formación e aprendizaxe para toda a vida.

A formación é importante, sí, pero a aprendizaxe non remata aquí. A vosa vida continúa e

tedes a oportunidade de seguir crecendo, desenvolvendo as vosas habilidades e aprender

cousas novas todos os días. Grazas a todos e a todas.

Un científico e un autor nos falan da vida:

"Ten curiosidade. Segue aprendendo e experimentando. Porque a curiosidade é a clave do

progreso, do crecemento, e da felicidade". Albert Einstein.

"Segue os teus soños, porque se non, que fas coas ás?". Gabriel García Márquez.


